1 Pedro
Pedrupa punta kaq kartan

Kay kartatagami apustul Pedro iskribiran. Payqami Amitunchik Jesucristuwan
purir, yachachikutin uyakuran, chaynulla milagrukunata ruratinpis rikaran ima.
Chaymi Amitunchik Jesucristuqa Pedruta akraran apustulnin kar, tukuy
uyapashanta, rikashanta ima parlakur intrachikunanpaq. Chayraykumi Pedrupaq
mas intrakanarqa liyishun San Mateo 14.22-33; San Marcos 8.27-33; 9.2-8;
14.66-72; San Lucas 5.1-11; San Juan 1.40-44; 21.15-19; Hechos 2.1-5.42; 8.14-25;
10.1-11.18; 12.1-19; 1 Corintios 9.5; Galatas 2.6-16.

Pedruqami kay kartataqa iskribiran Roma pwiblupi kayar, maylapipis kriyiq
masinkunapaq. Chaymi payqa iskribir intrachiran Jesucristupi kriyishanrayku
qischakarmapis shachinakunanllapapagq nir.

Pedrumi saludakun

1Kriyiq masiykuna, nuqami Pedro

kani. Nugatami Amitunchik
Jesucristo paypa apustulnin kar
yac¢hachikunaypaq akramasha katin,
kay kartata iskribimuni gamkuna, Dyus
akrashan uk ratulapaq kay pachapi
kawsagkunapaq. Chaqa uk furastiru
yupay tankillapa Ponto pachapi,
Galaciapi, Capadociapi, Asiapi, Bitinia
pachakunapi ima. 2Chaqa qamkuna-
pagmi Taytanchik Dyusqa,
unaymanta-pacha yac¢hagllana kar
akrashushallapa paylapaqna kanayki-
llapapaq. Chaymi Tayta Dyusqa
uchaykillapamanta llakipashurllapa,
Santu Ispiritunrayku kusa allinpaq
tikrashuranllapa Jesucristulatana kasur
kawsanaykillapapaq. Chayna pay
yawarninta i¢hashanrayku shumaqcha-
kashana kanaykillapapaq. Chaymi

Taytanchik Dyusman mafiakuni tukuy
imapi yanapar, kusa shumaqta
kawsachishunanllapapagq nir.

Jesucristupi kriyir aligriyar
kawsashunllapa

3-4;Alabashun Amitunchik Jesucristupa
Taytan Dyusta! Chaqa kusa allin payqa.
Chaymi llakipamarninchikllapa Wamran
Jesucristuta wanushanmanta kawsachimu-
ran, paylapina kriyir manana unay
kawsayashanchiknullanachu kawsanallapa-
paq. Chaynu paylata kasurqami
“Maydiyaqa Dyuswan syilupi kawsaya-
shun” nir kunfyakanchik. Chaymi chaypiqa
mana ismuq, mana chakiq, chaynulla mana
tukukagq irinsyanchikta qumashunllapa.
5Chaqga Taytanchik Dyusmi kusa pudirniy-
jun kashanrayku paypi kriyisha kuytaman-
chik. Chaymi tukuy nishankuna kumplika-
tinnaqa, Jesucristo shamur washamashun-
llapa.

6Chayraykumi qamkunaqa kusata
aligriyankillapa, michka kay tyimpu-
kunapi ratulapaq rigchaq imakunapi
qischakarmapis. 7Piru chay qischakay-
kunagami sirbimanchik intrakanapaq
Tayta Dyusqa allinpaq rigsimanchik nir.
Chaqa imanutaq urumataqa ninapi
chulluchir tukuy chay mana allin
kagkunamanta akranllapa. Chaynumi
gamkunapis gischakar imaqa allinlata
ruragkunana tikrakankillapa. Piru
yachashanchikllapanu uruqami
tukukan, ashwan gamkuna chay
kriyishaykillapagami mana maydiyapis
tukukanayjunchu. Chaynu allita
kriyitkillapagami, Jesucristo shamur
kusata aligriyar, alabar, “Chiqaptami
munamashaykillapa” nishunqallapa.

8-9Qamkunaqami Jesucristuta mana
pay payllata rikasha karmapis kusata
munankillapa, chaynulla kusata paypaq
yarpukunkillapa ima. Chaymi chaynu
kriyir washakayanchikllapa nir
yacharqa, kusala shumaq ukmanta
mana shaykugq aligriyankillapa,
jAmitunchikllapaqamiri kusala chigap
llakipakugq kar, llakipar washamashan-
chikllapa! nir.

10Unay tyimpupimi Dyusqa rimaqnin-
kunata kaynu rimachiran: “Maydiyaqa-
shi runakunata llakipar washayanqa”
nir. Chaynu Dyus rimachishanpaqmi,
chay rimagninkunaqa chaylapi yarpug-
llapa: Imanutaq chay washakayqa
kanqga nir. 11Nataq Jesucristupa
Ispiritun Dyuspa rimagninkunata
yachachiran kaynu: “Dyuspa Akrashan
Cristunmi kusata gischakar wanunqa.
Wanushanmanta gashan kawsamur,
tukuy kuntragninkunata binsirnagami
ringa syiluman allita tukuy imata rikaq”
nir. Chaymi Dyuspa rimagninkunaqa
kusata yachayta munaranllapa Ispiritu
nishanta: “;Piraq chay gischakaq
runaqa? ¢Ima tyimpuraq kanqa?” nir.

1 Pedro 1

12Chaynu nir kusalata yarpupakutin-
llapami, Tayta Dyusqa paykunataga
intrachiran chay washakayqashi mana
paykunapa tyimpunpichu kar, ashwan
kanan tyimpukunaraq kananpagq nir.
Chaypagmi kanankunaqa Jesucristupaq
tukuyla yac¢hachikugkunataqa, Tayta
Dyusqa syilumanta Santu Ispiritunta
kachamur yanapatin, yachachikutin-
llapa kriyirna washakanllapa. Chaynu
katinmi chay washakaypaqqa
angelkunamapis mana intrakashanllapa-
rayku, kusalata intrakayta munanllapa:
¢Imanu kartaq Tayta Dyusqa, kusala
uchayjun runakunataga washayanqa?
nir.

Dyusqami munan allinlata rurar
kawsanallapapaq

13Chayraykumi kusa allita yarpur,
tantyakar ima kusa allinlata kawsay-
llapa. Chaynuqami kusa allita kamaka-
sha yupay kayankillapa kanqa
“Dyusninchikmi kusa allin kar,
Jesucristo qashan shamutin, tukuy
imapi yanapamashunllapa” nir.
14Chaymi Dyuspa chigap wamran-
kunana karqa, amami imanutaq unay
manaraq Dyusta rigsiyarmaqa kawsaq
kankillapa, chaynuqa kawsankillapana-
chu. 15Ashwanmi chaykunataqa dijar,
tukuy imapi kusa allinlatana kawsay-
llapa, imanutaq akrashushallapa
Dyusninchikmaga allinla chaynu.
16Chaypaqmi Dyus nitin iskribikasha-
kunapiqa nin: “Kusa allinlata kawsay-
llapa, imanutaq nugamaqa kusa allinla
kani chaynu” nir.

17Chaqa allita yarpuyllapa: Taytan-
chikllapa Dyusqami mayqantapis mana
ukmanta ukmantachu rikamanchikllapa.
Ashwanmi tukuylata imatapis rurashan-
chiknulla karanlata rikar yachamanchik-
llapa nir. Chaymi qamkuna Dyusnin-
chikta “Taytay Dyus” nigkunaqami, kay

pachapi uk ratulapaq kawsayashayki-
llapapiqa, payta mancharla kawsanki-
llapa. 18Chaqa qamkunagami, unay
rukuykillapakuna yupaylla manana
washakanaykillapapaq katkillapamapis,
Tayta Dyusqa washashushallapa. Piru
chay washashunanllapapaqqami, Tayta
Dyus pagrakusha. Chaynu pagrakurma-
pis, manami chay tukukanayjun
urukuna, platakunawanchu pagrakusha.
19 Ashwanmi Tayta Dyuswan pullacha-
manallapapaqqa, Jesucristo kusala
shumaq yawarninwan rantimaranchik-
llapa. Chaga payqami nuganchikkuna-
paq wanuran uk kusala allin uyshita
yupay. 20Chaypaqmi Tayta Dyusqa
manaraq kay pachata rurayarlla,
nishallana karan: “Wamraymi wanunqa
runakunata washananpaq” nir. Chayray-
kumi, kanankunaqa Jesucristuqa
shamusha llakipar ima washamana-
llapapagq. 21Chaqa Jesucristuraykumi,
qamkunaqa yachankillapa imanumi
Tayta Dyusqa payta wanushanmanta
kawsachimur pullakuran nir. Chaymi
qamkunapis tukuy chaykunata
yacharqa, allita Tayta Dyuslapi kriyir
yarakuyankillapa maydiya pullakushu-
nanllapakaman.

22Pjru Santu Ispiritu yanapashutin-
llapami chiqap Dyus nishanta intraka-
shaykillaparayku, allitana kwintata
qukashaykillapa, shumaqta kawsar
uknikillapata llakipanaykillapapaqgma-
pis. Chaymi kananqga uknikillapa
uknikillapa kusa allinla tukuy shunquy-
killapawan, tukuy jwirsaykillapawan
ima llakipanakunkillapa. 22Chaqa chay
kriyishaykillaparaykumi, mushugmanta
nasisha yupay kankillapa. Piru manami
taytaykillapa, mamaykillapa kay
pachapi uk ratulapaq chay paykuna-
mantachu nasishaykillapa. Ashwanmi
Tayta Dyuspa rimanan tukuy tyimpupaq
chaypi kriyishaykillaparayku, mushug-

manta nasishaykillapa yupayqa.
24Chaqa Dyus nitin iskribikashakuna-
pimi nin:
“Tukuy runakunami qiwa yupay uk
ratulapagq.
Chaynu katinmi yachayashan,
puytiyashanmapis,
qiwapa tuktun yupay mana tukuy
tyimpupaqchu.
Chaqa giwa chakitin, tuktunmapis
daskaqla ratan.
25 Piru Amitunchikpa rimayningami
tukuy tyimpupaq” nir.
Chaymi chay kusala shumaq rimaynin-
llata qamkunatapis yachachishushallapa
washakanaykillapapaqqa.
IChayraykumi tukuy mana allin
kagkunataga amana rurayllapana-
chu. Ama ingananakunkillapachu. Ama
shimikillapalawan Dyusta kasuq yupay
tukunkillapachu. Ama inbidyanakuy-
llapachu. Chaynulla dijayllapa tukuy
washanchikta rimapanakuymatapis.
2-3Chaymi chaynu karnaqa, imanutaq
uk wamritumaqa chiqap lichi kaqglata
kusalata munan, chaynu qamkunapis
Dyus nishanta kusala masta intrakayta
munar kawsayllapa. Chaymi chaynuqa
washakashaykillaparayku Amitunchik-
man masta gimikankillapa, “Kusala
allin” nir yacharna.

Jesucristumi mana tukukaq
shumaq rumi yupay

4Nishaykillapa: Amitunchik Jesucris-
tutami chay mana paypi kriyigkunagqa,
uk mana sirbiq rumita yupay itakuran-
llapa. Piru Tayta Dyuspaqqami,
Jesucristuqa uk kusala shumaq, kusala
sirbiq rumi karan. Chayraykumi ashwan
waran waranqga masta, Jesucristuman
gimikayllapa. Chaynuqami Tayta
Dyusqa qamkunatapis uk kusala shumaq
rumipaq yupay tikrashunqallapa.
Chaymi qamkuna chaynu kusa shumaq

rumi katkillapaqa, chay rumillawan
Tayta Dyusqa uk wasita ruranqa.
Chaynullapismi uk kusa shumaq
kurapaqna akrashunqallapa paytana
sirbinaykillapapaq. Chaynuqami, Dyus
munashanlatana ima rurar, uk kusala
shumagq ufrindita yupayna paymanqa
gimikankillapa aligriyachinaykillapa-
paqgqa. ®Chaymi Jesucristullapaq Dyus
nitin iskribikashakunapi kaynu nin:

“Sion pwiblupimi ¢hurashaq

uk kusa shumagq, uk kusa sirbiq
rumita.

Chaymi chay paypi kriyigkunataqga
kusata yanapatin

mana pinqaypiqa kidanqallapa-
chu” nir.

7Chaymi qamkuna chay kusala
shumaq rumipi kriyigkunapaqqga, chay
rumiqa kusala sirbiq. Piru chay mana
kriyigkunapaqqami, Dyus nitin
iskribikashannu kaynu nin:

“Chay llutakugkuna kay rumiqa
mana sirbinchu nir itakushan-
llapami,

ashwan kusala shumaq rumipaq
tikrakasha” nir.

8Chaynullami ninpis:

“Chay rumipimi trumpisanqallapa”
nir.

Chaga paykunaqami, Dyuspa
rimayninpi mana kriyinashanllaparayku
trumpisangallapa. Chaynu
unaymanta-pacha mana kriyinashan-
llaparaykumi trumpisananllapapagna
karanllapa.

9Piru qamkuna kriyigkunaqami
Dyuspa kagninkuna kusala allin
kanaykillapapaq akrakashaykillapa.
Chaynu karmi Dyuspaqqa kusala chigap
kurankunana kankillapa, Dyus
munashanlatana ruranaykillapapaq.
Chaynulla paypa kagninkunalana
kanaykillapapaq. Chaymi kananqa
tukuy chay tutaparagmanta

llugshishana kar, kusala shumaq
achkillapina kankillapa Dyus kusala
allin rurashankunatana parlakunayki-
llapapaq. 1°Chaqa qamkunaqami,
unayqa Dyuspa mana kagninkunachu
kaq kankillapa. Piru ashwan kananqami
paypa kagninkunana kankillapa.
Chaynulla unayqa Dyusqa mana llakipa-
shugllapalamapischu. Piru kananqa
kusalata llakipashuyanllapa.

Dyusta sirbinaykipaq kawsayllapa

1TMunashay ukniykuna, gamkuna-
qami kay pachapiqa furastiru yupay,
mana tukuy tyimpupaqchu kankillapa.
Chaymi rugashunillapa, ama qamkuna-
lla munashaykillapata rurar kawsanay-
killapapaq. Chaga mana allin yarpuy-
kunami, imanupis mana allinta rurachir,
Dyusmanta chiganchamananchikllapa.
12Chay-ari allinkunata rurar kawsay-
llapa, chay mana kriyigkunawanqa.
Chaynugami michka qamkunapaq kusa
mana allinta rimayarmapis, kwintata
qukar ninqallapa: “Alliptami wak
runakunaqa Dyus munashanta
ruranllapa” nir. Chaymi ashwan Dyuspi
kriyirna, jwisyu diya ¢hamutinqa
Dyusta alabanqgallapa.

13 Amitunchikpi kriyishaykillaparaykumi,
kay pachapi kaq gubyirmuykillapata
kasuyllapa. Chaqa paygami kay pachapiqa
mantakug-ari. *Chaynulla kasuyllapapis
chay gubyimuykillapamanta kaq wakin
mantakuqkunatapis. Chaga paykunaqami,
kay pachapi mana allin ruragkunata rikar
kastigananpaq numrakasha. Piru chay
allinta ruragkunata-shuypaga yanapanan-
pag. 15Chaga Taytanchik Dyusmi munan,
kriyigkunaga tukuywan kusa shumaqta
kawsanaykillapata. Chaynami, chay
sunsunulla kawsagkuna, chaynulla
Dyusninchikpaq mana allinta rimagkuna-
mapis, manana imatapis mana allintaqa
rimananpagnachu.

16Ukniykuna, puytinkillapami tukuy ima
munashaykillapata rurayta, piru allin
kaqlata. Kuytawkish “Tukuy imatami
rurayta puytini” nir rurayarqa, uchakusha-
mana rikaritkillapa. Ashwanmi tukuy
imata rurarpis Dyus munashannulla
rurankillapa paypi allita kriyishaykillapa-
rayku. 17Chaymi tukuylata rispitar
kawsayllapa. Kriyiq masikikunata llakipay-
llapa. Dyusta manchar shumagqlata
sirbiyllapa. Chaynulla gubyirmuykillapata-
pis kusala rispituwan kasuyllapa ima.

Qischakarpis shachinakushunllapa
Jesucristo yupaylla

18Dyuspi kriyiq masiykuna, yac¢hashan-
chikllapanu tukuy patrunkunagami mana
chayllachu. Wakin patrunkunaqami kusala
bwinu, mana das pifiakunchu ima. Piru
wakinkunaqami, kusala malo, dasla
pifiakun ima. Chaynu katinllapamapis
tukuy paykunatami kasunkillapa.
Qamkunagqakish yarputkillapa chay allin
kaqgkunalata kasunallapapaq allin nir.
19-20Chaymi nishunillapa: Kriyishaykillapa-
raykula gischashutinllapa shachinakutki-
llapagami, Dyuspa naypanpiqa kusala
shumaq kanqga nir. Piru mana allinta
ruratkillapa chaypaq qgischashutinllapa-
qami, mana shumaqchu kanqa Dyuspaqqa.
21Chaqa Tayta Dyusqami, chaynu
qischakar imamapis payta sirbinallapapaq
akramashanchikllapa. Yarpuyllapa Jesucris-
tupi, paygami uchaykillapamanta
washashunanllapapaq chaynu qischakar-
mapis shachinakuran. Chaynu qischaka-
shangami intrachimanchik, nuganchikkuna
qischakarmapis, pay yupay shachinakuna-
llapapagq nir. 22Yachashanchikllapanu
Jesucristugami,
mana imalapimapis uchakuranchu.
Chaynulla manami llullakurlama-
pischu rimaran.
23Chaynullami chay kuntrankuna mana
allinta willatinllapapis, payqa manami

ima mana allintapis willaranchu.
Chaymi qischatinllapamapis, payqa
manami niranchu, maydiyaqa qgamkuna-
tapis chaynu qischashaykillapa nirqa.
Ashwan tukuy chay mana allinta
ruragkunata, Tayta Dyus tukuyta rikar
yachagpa makinman ¢huraran payna
rikar yac¢hananpagq nir. 24Jesucristumi
kusalata gischakaran uchanchikllapa-
manta washamanallapapaq. Payllami
chugqri chuqri kruspi qischakar wanuran
uchanchikkunamanta allichar shumag-
chamanallapapaq. Chaynuqami ruraran
uchanchikkunapaqqga wanusha yupayna
kar, amana uchakurchu shumaqgtana
kawsanallapapaq. 25Chaga unayqami
Dyusta mana kasuraykillapachu.
Chaymi uyshita chinqasha yupay
puriraykillapa. Piru kananqami Jesucris-
tumanna tikrakashaykillapa. Chaymi
payqa uk michikuq yupay kuytashuyan-
llapa, tukuy saqra imakunamanta
washashuyanllapa ima.

Masayjunkunaqa kaynu
kawsanqallapa

1-2Kriyiq masiykunamanta, warmi

kagkunata nishaykillapa: Qusayki-
llapata allita kasur shumaqta kawsay-
llapa. Chaynu shumaqta kawsatkillapa,
chay qusayki mana kriyiq karmapis
kwintata qukar ninqa: “Kriyishanray-
kumi waknuqa kawsan” nir. Chaymi
paypis Jesucristupi kriyinga, kusa
shumagq rispituwan kawsashaykillapata
rikarla, mana imata willar ima
yachachishaykillaparaykuchu. 3Kriyiq
masiykuna, manami anaykillapalapi
kusala ukmanta hagsakur, kusala
¢haniyjun urumanta rurakasha imata
yakakur chaynulla kusala ¢haniyjun
rachpata yakakur imachu, kusa
shumaqqga kankillapa. 4Chaynu
anaykillapalapi mudakunaykillapa-
mantaqami, tukuy imapi allinla kagpaq

yarpushaykillapa, chaynulla qusayki-
llapata kasushaykillapa kusala allinqa.
Chaynu karmi, Tayta Dyuspa naypan-
piqa kusala shumagq allin kayankillapa
kanga. Chaynumi karan unay tyimpupi
warmikunapis. Paykunagami Dyuslapi
kusalata kunfyakar, qusanllapamatapis
kusalata kasur ima kawsagllapa.
6Yarpushunllapa rukunchikllapa
Sarapaq. Paymaqami runan Abrahamta
kusalata kasur, uk mantakugpaqna
rigsiran. Chaynumi qgamkunapis
rurayllapa qusaykillapawanqa. Chaqa
chaynu Tayta Dyusta allita kasur,
chaynulla qusaykillapata kasur
imagami, imanutaq chay warmisita
Saramaqa mana imamantapis mancha-
kur imachu kawsaq, chaynu kayanki-
llapa kanqa. Chaynuqami Sarapaqa
wamran yupayna kayankillapa.

7Qamkunapis ullqu kagkuna,
shumagqta kawsayllapa warmikillapa-
wan. Yarpuyllapa: Warmikipismi kusata
sirbin nir. Chaga warmikillapaqari
mana qamkuna yupay jwirsayjun
karmapis, Dyuspa wamran kar, paywan
maydiya kayanqa, gamkuna yupaylla.
Chaymi warmikita rispitar shumaqta
kawsayllapa. Chaynugami Dyusqa
uyapanga payman maiiakutkillapama-
pis.

Allin runakunami gischakan

8Nishaykillapapis: Shumagqta tukuyni-
killapa kawsayllapa, uk yarpuylana kar
llakipanakur ima taytaykillapamanta
mamaykillapamanta uknikillapawan
yupay. Amami kusa kani nir imachu,
llakipakur ima mana imayjun yupay
kawsayllapa. °Chaynulla mayqan ima
mana allinta rurashutinllapapis, amami
gamkunaqa mana allintaga ruranki-
llapachu. Mayqgan jurapashutinllapapis,
amami qamkunaqa jurapankillapachu.
Chaymi imanu rurashutinllapapis

1 Pedro 3

Dyusman manakuyllapa bindisir
yanapananpaq. Chaga Dyusqami
shumaq bindisikasha kanaykillapapaq
akrashushallapa. 10-12Chaypaqmi Dyus
nitin iskribikashankunapiqa nin:
“Mayqanpis shumaqta kawsayta
munaqqa,
ama ima mana allinta rimanqa-
chu.
Chaynulla amami llullakunqgala-
mapischu.
Chaqa Amitunchikqami allin
kagkunata kuytan.
Chaynulla mafiakutinpis uyapan.
Nataq chay mana allinta ruragkuna-
mantaqami
payqa chiqanchakan.
Chayraykumi qamkunaqa, ama ima
rigchaq mana allintaqa rurar-
chu,
ashwan allinlata rurar shumaqg-
chanakur ima kawsayllapa”.
13Allita yarpuyllapa: Maydiyapis
allinlata rurar kawsatkillapaqa, mana
mayqanpis gischashunanllapapaqqa
allin yupaychu. 4Piru allinlata rurar
kawsashaykirayku gischashutinllapama-
pis, Dyuspaqqa kusala shumagna
kankillapa. Chaymi chayta yacharqa,
ima pasashutinllapapis amami mancha-
kunkillapa imalapischu, chay mana
allinta rurashugkunamantaqa.
15Ashwanmi tukuy shunquykillapawan
Amitunchiklapi yarpukunkillapa.
Chaymi ninkillapa: “Kusala puytiq
Amituy Jesucristulatami manchar
sirbishaq” nir. Chaynu karnaqa
qischakarmapis kusalata aligriyatki-
llapa, mayqanpis kaynu tapushunman-
llapa: ¢Imaraykutaq aligriyankillapa
qischakarmapis? nir. Chaynu tapushu-
tinllapagami, ama manchakurchu
aligrila das willankillapa. Piru amami
kusa kani nir imachu, shumaqlata
willankillapa kriyishaykillaparayku.

16Chaynulla amami mana allinta yarpur
imachu kankillapa tapushuqllapa-
kunawanqa. Chaynu shumaq paykuna-
wan kar, Jesucristupi kriyishaykillapa-
paq shumagqta willatkillapa imaqami
paykunaqa pingakunqallapa shumagqta
rimashaykillaparayku. 17Chaymi mana
allinta rurashanchikrayku gischakana-
mantaqa, ashwan allinta rurashanchik-
rayku gischakanapaqqa allin, Dyusnin-
chik chaynu qischakanapaq nisha
katinga.

18Nishaykillapa, imanutaq Jesucristu-
magqa, paylla gischakaran uk kutila
tukuy tyimpupagq, uchanchikllapamanta
washamanallapapaq. Payqgami kusala
allin karmapis Dyuswan pullachamana-
llapapaq tukuy mana allin kagkunapaq
qischakaran. Chaynullami paypa
kwirpunqa wanuran, piru Ispiritunqgami
mana wanuranchu. 1%-20Yac¢hashanchik-
llapanumi Noepa tyimpunpi
runakunaqa Dyusta mana kasurchu
wanuran. Chaynu wanurllapami
prisukasha yupayna kidaranllapa.
Chaymi ashwan Jesucristuta wanuchir
pampatinllapaqa Ispiritunqa rir, chay
wanusha prisu yupay kagkunata
willaran. Chaqa chay tyimpuqami Tayta
Dyus yarpuran, imanupiqachi Noé chay
wampuq wasita rurar tukchinanka-
manga kasumanmanllapa nir. Piru
mana kasushanllaparaykumi, wanuran-
llapa. Nataq Noemi ayllunkunawanqa
uchu karanllapa. Chaymi Dyuspi
kriyishanllaparayku aykala karmapis
washakaranllapa yakumantaqa. 2! Chay-
nullami kanan nuqanchikkunapis
Jesucristupi kriyishanchikraykuqa
shutikunchikllapa ima. Piru kriyishan-
chikraykulami washakanchikllapa.
Chaqa yakupi shutikur imaga manami
kwirpunchik tiqti kashanraykuchu
yakumangqa yaykunchik. Ashwanmi
chaynuqa rurayanchik yarpunapaq

uchanchikta wanuchiq yupayna kar,
Dyuspa naypanpiqga kusa allinla
shunquyjun imana kanallapapaq.
Chaymi chaynu shutikurqa intrakayan-
chik Jesucristo wanur, qashan
kawsamushanrayku, washakayta
puytinchikllapa nir. 22Kananqami payqa
syiluman risha, Dyuspa allilaw
qichqanpi tayan, tukuylata rikar ima
mantamarninchikllapa. Chaymi Dyuspa
angelninkuna, chaynulla tukuyla
rikaypaq mana rikaypaq mantakugq-
kunamapis Jesucristuta manchar
kawsanllapa.

Imanu kanapaqtaq Dyus
yanapamashanchik chaynula kar
sirbishunllapa

1Kriyiq masiykuna, imanutaq

Jesucristumaqga uchanchikmanta
washamanallapapaqqa kusalata
qischakaran, chaypaq yarpurlami paypi
kriyishaykillaparaykuqa qischakarmapis
shachinakunkillapa. Chaga mayqanpis
qischakar ima shachinakuqqami, chay
mana allinta rurachikuqtaga limpu
binsinqa. 2Chaynuqami manana pay
munashanta rurarnachu, ashwan Dyus
munashanlatana rurar kawsanqa tukuy
kawsayashanpiqa. 3Piru kusala achka
tyimputami qamkunaqa Jesucristupi
mana kriyirqa, chay wakin mana
kriyigkuna yupay uchakur kawsashayki-
llapa. Chaga qamkunaqami kwirpuyki-
llapa munashanlata rurar, ukwan
ukwan punuyta munar, kusalata
upyapakur machar, kusala mana allin
fyistakunaman rir, kusalata mikupakur,
chaynulla chay yanqa dyus nishanllapa-
kunata adurar, ima kawsaq kankillapa.
4Unay chaynu kasha karmapis kananqa
manana chaynullata rurar kawsatki-
llapami, chay mana kriyiq runakunaqa
kusalata qamkunapaq yarpupakunllapa.
Chaymi mana paykunawan kashayki-

llaparayku kusala mana allinkunata
rimar ima jurapashunllapa. 5Piru
chaynu rimarmapismi, maydiyaqa Tayta
Dyuspa naypanman qimikanqa, pay
rikar yac¢hananpaq. Chaga Tayta
Dyusmi rikar ya¢han wanushakunata,
kawsagkunamatapis. ®Chaymi imanutaq
unay runakuna allita Dyuspa shumaq
rimayninta yachachikugkunamaqa,
unay rukunchikkunata ya¢hachiran-
llapa. Chaymi paykunaqa kriyiranllapa.
Chaynu kriyishanllaparaykumi, kusalata
qischakar ima wanuranllapa. Piru
chaynu kwirpunllapa wanusha katinma-
pis, paykunaga Dyuswan pullana.
7Nishaykillapa ukniykuna: Jwisyu
diyami shipchamunna, kay pachapi
tukuyla ima kaqkunapis tukukananpagq.
Chayraykumi qamkuna kriyiq
masiykuna allita yarpur, tantyakar ima,
waran waran Tayta Dyusman
mafiakurla kawsayllapa. 8Piru kusala
mas allinmi kanman qamkunapura
kusalata llakipanakunaykillapapaq.
Chaynu uknikita llakipargami, mayqan
kusa mana allinta rurashutinllapapis
pirdunayankillapa kanga. Chaynulla
uknikillapa uknikillapa wasikillapapi
samachinakuyllapa, uknikipaq ama
ukmanta yarpur, kwashayar imachu.
10Chaymi imanutaq Taytanchikllapa
Dyus uknikillapata ukmanta chaynulla
uknikillapatapis ukmanta ima ruranay-
killapapaq yanapashushallapa. Chaynu
katinqa chay yanapashushanllapanula
uknikikunata yanapayllapa. 11Mayqan-
nikillapa yachachikurpis shumaqta
yachachikuyllapa. Chaymi chay rimar
yachachikushaykillapapiqa Dyus
rimasha yupay kananpaq. Chaynulla
mayqanta yanaparpis, yanapayllapa
Dyus imanutaq munashannulla. Chaymi
Jesucristupi kriyishaykillaparaykuqa
tukuy imatapis allinlata rurankillapa,
Taytanchik Dyusta alabananllapapaqqa.

1 Pedro 4

Chagqa tukuy imapis Taytanchik
Dyusllapagmi. Chaynulla pudirninmapis
tukuy tyimpupagq. jChaynumi kanga!

Kriyishanchikrayku qischakarpis
shachinakushunllapa

12Kriyiq masiykuna, gamkuna
Jesucristupi kriyishaykillaparayku
qischakarpis amami ninkillapachu:
“¢Imapaqtaq kaynu gischakani?” nirqa.
Chaqa chaynu gischakar imamapis
shachinakutkillapami Tayta Dyusqa
yachanayanna chiqaptami qamkunaqa
paypi kriyinkillapa nir. 13Ashwanmi
chaynu qischakarmapis aligriyayllapa,
imanutaq Jesucristumaqa qischakarma-
pis shachinakuq nir. Chaqa kanan
chaynu qischakar shachinakurllagami,
maydiyaqa llipyalla pudirninwan
shamutinqa paywanna kusalata
aligriyankillapa. 14Nishaykillapapis:
Kusala shumaqmi kanqa Jesucristupi
kriyishaykillaparayku jurapashutinllapa
shachinakugkunaqa. Chaqa Tayta
Dyuspa llipyalla Santu Ispiritunmi
imuraspis kusalata yanapashuyanllapa
shachinakunaykillapapaqqa. [Piru chay
¢hignishugkunaqami Dyuspa Santu
Ispiritunpaq mana allinta rimanllapa.
Nataq qamkuna-shuypagami shumaqta
kawsashaykillaparayku, kusalata
alabangqallapa.] >Qischakarmapismi
Jesucristupi kriyishaykillaparayku
qischakankillapa. Amami gischakanki-
llapachu wanuchikushaykillapapag,
suwakushaykillapapaq, mana allinta
rurashaykillapapaq, ukpa imankunaman
yakapakashaykillaparayku imachu.
16Piru Jesucristupi kriyishaykillapa-
rayku gischakarqami, ama pinqakunki-
llapachu. Ashwanmi Taytanchik Dyusta
alabankillapa chay qischakashaykillapa-
raykuqa. 17Chaqa kananqami Dyusqa
qallariyanna wamrankuna kagkunata
rikar yachagq, allitachush nuqapi kriyin

manaqgachu mana nir. Chaynu wamran-
kunallata rikayatinga, paypa shumaq
rimayninta mana kasugkunata rikar
yachatinqa, imananqallaparaq
paykunaqa.
18 Chaynu allin runakuna washaka-
nanpaq trabajusu katinqa,
¢imananqallaparag-ari Dyusta
mana kasur uchakugkunaqa?
Imanupis mana washakayta
puytingallapachu.
19Chay-ari, Dyus munashanta rurar
qischakagkunaqa, ashwan Dyus
munashanllata rurar kawsanmanllapa.
Chaynulla bidanllapata Dyuspa makinpi
dijanmanllapa. Chaqa ruramashanchik-
llapa Tayta Dyusqami imuraspis
pullanchikllapa kananpaq kar, mana
dijamanchikllapachu.

Kriyigkunata rikagkunagami
kaynu kanqa

INuga Pedrumi Jesucristupa sirbignin

kar, kriyiq masiykunata rikar
yachachiq chay kani. Chaqa nuqagami
rikasha kani, Jesucristo imanu uchanchik-
llaparayku gischakar kruspi wanutinmapis.
Chaynu karmi, kananga qamkuna
kriyigkunata rikar yac¢hachikugkunataqa
rugar ima yanapashunanillapa. Chaqa
qamkunapismi nuqa yupay sirbikuyanki-
llapa. Chaymi Jesucristo maydiya llipyalla
pudirninwan shamutinga, mantakuyashan-
pina kayashunllapa. 2Chaynu tantalana
washakasha kananllapapaqqa, gamkuna
chay kriyigkunata rikar yac¢hachir
michikuq yupay kagkunagqa, allita
kuytankillapa Dyus akrashan uyshita yupay
kaq wamrankunata. Chaymi imatapis ama
amalaschu rurar, ashwan Dyus
munashannu aligrila rurankillapa. Amami
chay rurashaykirayku pagrakanaykillapa-
paq yarpur imachu rurankillapa.
Ashwanmi imatapis rurankillapa kusa
aligrila, ama kwashallachu. 3Piru chaynu

uknikillapata rikarqga, kuytawkish
qamkunaga paykunapa mantagnin
yupaymana tukutkillapa. Ashwanmi kusala
shumagqta Dyus munashannula kawsar
paykunataqa rikachinkillapa. 4Chaynu allin
kagqlata rurar ima kawsayatkillapa,
maydiya chay michikugkunapaq mantag-
nin chigap michikuq Jesucristo
shamutinqa, kusala shumagq llipyalla mana
tukukaq kurunatana aypanaykillapapagq.
5Chaynullami gamkuna musu kagkuna,
rikar yachachishuqnikillapata kusala
rispituwan kasuyllapa. Chaynullapis
uknikillapa uknikillapa ama kusa kani
nirchu, kasunakur kawsayllapa. Chaqa
“Dyusqami kusa kani nigkuna-
mantaqa
chiganchakan.
Piru chay mana kusa kani ima
nigkunata-shuypaqa
kusalata yanapan”.
6Chayraykumi imata rurarpis, ama kusa
kani nirchu tukuy imata puytiq
Dyusninchik munashanlata rurankillapa.
Chaynu ruratkillapami maydiya Tayta
Dyus shamurqga tukuypa naypanpi
nishunqallapa: “Kusala allinta rurashay-
killapa” nir. 7Chayraykumi ima
pasashutinllapapis ama chaykunalapaq
yarpur llakirchu, chay pasashushan-
llapataqa Dyuspa makinpina dijayllapa,
iTaytay Dyusmi llakipamanga! nir.
8Piru allita tantyakar, rik¢hakushala
yupay kar kuytakankillapa. Chaqa chay
¢hignimagninchik dyablugami,
imanutaq liyunmaqa mallagnarqa
qaychakur purin imatapis mikunar,
chaynumi nuqanchikkunatapis Tayta
Dyusmanta chiganchamanayanchik-
llapa. °Chaynu katinmapis manami
qamkunalachu chaynuqa gischakayanki-
llapa, ashwanmi maylawpipis
kriyigkunaqa qamkuna yupaylla
qischakayanllapa. Chaymi chayta
yachar imaqa, chay mana allin rurachi-

kugta mana kwintacharnachu, ashwan
masta animakur ima chay kriyishayki-
llapanulla shachinakunkillapa.

10Chaqa nishaykillapapis: Kay pachapi
kriyishaykillaparayku uk ratulapaq
qischakayatkillapamapismi, Taytanchik
Dyusqa kusalata llakipashurllapa
yanapar kusala allinpagq, allita
kriyigpaq, kusala jwirtipaq, chaynulla
chiqgapta washakasha kanaykillapapaq
ima tikrashunqallapa. Chaynuqami
tukuy tyimpupaq Tayta Dyus mantaku-
yashan luryanpina kayankillapa kanqa
Jesucristuwan pullana. 11;Chaymi
chayta ya¢harqa paylata alabashun-
llapa! jChaga payqami tukuy tyimpupaq
mantakun! jChaynumi kanqa!

Pedrumi tukukananta saludakun

12Kriyiq masiykuna, chiqapta kriyiq
masinchik Silvanuwanmi¢ kay kartata

1 Pedro 5

iskribimuni kusalata animakur masta
kriyir kawsanaykillapapaq. Chaqa
Taytanchik Dyus kusata munamashan-
chikrayku kusata yanapamanchik.
Chayraykumi chay munashushanllapa-
rayku, shachinakur ima kawsankillapa.
13Babiloniapi taq kriyiq masinchikkuna,
chaynulla Jesucristupaq yachachitiy
kriyishanrayku wamray Marcospismi
kac¢hamun saluduta qamkunapag.
Chaqa kay Babiloniapi kriyigkunatapis
qamkunata yupay, Tayta Dyusqa
akrasha paypa kagninkunana
kananllapapagq.

14Chaymi nishaykillapa: Uknikillapa
uknikillapa kusala rispituwan shumaqta
saludanakunkillapa.b Chaynulla
Jesucristupi kriyishaykillaparayku,
kusala shumaqta kawsanaykillapapaqmi
Taytanchik Dyusqa yanapashunqallapa.

Chaynumi kanqa.

a 5.12 Silvano nirqami intrachimanchikpis Silas nir.

b 5.14 Kusala rispituwan shumaqta

saludanakunkillapa nirqami niyan, unaykuna muchanakur saludanakuq kashanrayku.

